
დღის წესრიგი
სამეთვალყურეო საბჭოს მიერ ერთხმად დამტკიცებულ იქნა შემდეგი დღის წესრიგი: 
1. უფროსი საინვესტიციო ოფიცრის მოვალეობის შემსრულების დანიშვნის შესახებ

[bookmark: _Hlk17128209][bookmark: _Hlk17128238]სამეთვალყურეო საბჭოს თავმჯდომარემ სამეთვალყურეო საბჭოს მოახსენა, რომ საინვესტიციო საბჭოს მიერ წარდგენილ იქნა საინვესტიციო საბჭოს 2019 წლის 16 აგვისტოს №2 სხდომის ოქმი (დანართი 1), რომლის საფუძველზეც, საინვესტიციო საბჭოს მიერ უფროსი საინვესტიციო ოფიცრის მოვალეობის შემსრულებლად დანიშვნასთან დაკავშირებით წარდგენილია საინვესტიციო საბჭოს წევრის - დავით წიკლაურის კანდიდატურა. საპენსიო სააგენტო არ არის უფლებამოსილი უფროსი საინვესტიციო ოფიცრის დანიშვნამდე განახორციელოს საინვესტიციო საქმიანობა. „დაგროვებითი პენსიის შესახებ“ საქართველოს კანონის მე-14 მუხლის მე-6 პუნქტის თანახმად, საინვესტიციო საბჭო შეარჩევს და სამეთვალყურეო საბჭოს დასანიშნად წარუდგენს უფროსი საინვესტიციო ოფიცრის კანდიდატურას. საინვესტიციო საბჭოს სხდომის ოქმის თანახმად, უფროსი საინვესტიციო ოფიცრის შერჩევის პროცესი ამ ეტაპზე მიმდინარეა. საინვესტიციო საბჭოს მიაჩნია, რომ ცალკეული შეზღუდული საინვესტიციო საქმიანობის განხორციელების და შესაბამისად, საპენსიო აქტივებზე უფრო მაღალი სარგებლის დარიცხვის უზრუნველყოფის მიზნით, მიღებულ უნდა იქნეს დროებითი ზომები და საინვესტიციო საბჭოს წევრი - ბატონი დავით წიკლაური ერთი თვის ვადით დანიშნულ იქნეს უფროსი საინვესტიციო ოფიცრის მოვალეობის შემსრულებლად. 

გადაწყვეტილება:
1. სამეთვალყურეო საბჭოს მიერ მოწონებულ იქნა საინვესტიციო საბჭოს მიერ წარმოდგენილი უფროსი საინვესტიციო ოფიცრის მოვალეობის შემსრულებლის კანდიდატურა და სრული შემადგენლობის უმრავლესობით მიღებულ იქნა გადაწყვეტილება ბატონი დავით წიკლაურის, ერთი თვის ვადით, უფროსი საინვესტიციო ოფიცრის მოვალეობის შემსრულებლად დანიშვნის თაობაზე. 
2. უფროსი საინვესტიციო ოფიცრის მოვალეობის შემსრულებლის შრომის ანაზღაურება განისაზღვრება სამეთვალყურეო საბჭოს მიერ დამტკიცებული საშტატო ნუსხის შესაბამისად. 

